
Abstrak: Secara amnya buku ini membincangkan tentang polemik 
kewanitaan dalam konteks reproduksi diri dan seksual mereka mengikut 
landasan syariah iaitu berpandukan al-Quran dan al-Sunnah. Setiap 
permasalahan yang sering kali menjadi topik pertanyaan kaum wanita itu 
dirungkai melalui kaca mata yang lebih luas, di mana skop perbahasannya 
dinilai dengan sumber-sumber yang berautoriti dan disimpulkan dalam 
ruang lingkup yang lebih bersederhana.

Buku ini turut membincangkan tentang kedudukan wanita yang 
melibatkan urusan perkahwinan dan perceraian yang terkandung dalam 
perundangan syarie di negara kita. Ia sebagai suatu maklumat kepada 
masyarakat terhadap hak-hak wanita semasa dalam konteks perundangan.

vii

Ketibaan Islam telah membawa satu penambahbaikan yang besar terhadap 
posisi wanita dalam masyarakat Arab purba, meletakkan mereka dalam 
kedudukan yang dihormati, memberikan hak-hak yang sewajarnya 
mereka perolehi dan memberikan satu cara perlindungan daripada 
penganiayaan para suami dan pemilik mereka.  Sungguhpun zaman 
berubah, keistimewaan yang diberikan Islam kepada para wanita tetap 
akan kekal sepanjang masa. 

Sering kali terjadi kekeliruan dalam kalangan masyarakat umumnya, dan 
juga para wanita khususnya akan beberapa isu–isu kewanitaan yang sangat 
sinonim dengan mereka. Permasalahan dalam aspek reproduksi dan seksual 
wanita, seperti permasalahan haid, urusan perkahwinan, hubungan seksual 
suami isteri, perancangan keluarga yang kadangkalanya diperbahaskan 
sehingga menimbulkan sedikit kepincangan kerana perbezaan pendapat 
masing–masing. Menyedari hakikat ini, penulis merasakan adalah perlu 
penulisan mengenai isu kewanitaan ini diperbanyakkan dan disebarkan 
dengan seluas–luasnya. Menjadi hak dan tanggungjawab semua pihak 
dalam menguasai tentang ilmu kewanitaan ini tidak kira dalam bidang 
keagamaan atau pun tidak kerana ia merupakan suatu perkara yang akan 
berkait dengan perjalanan kehidupan seseorang tidak kira seorang lelaki, 
mahupun wanita. 

Secara amnya buku ini membincangkan tentang polemik kewanitaan dalam 
konteks reproduksi diri dan seksual mereka mengikut landasan syariah 
iaitu berpandukan al–Quran dan al–Sunnah. Setiap permasalahan yang 
sering kali menjadi topik pertanyaan kaum wanita itu dirungkai melalui 
kaca mata yang lebih luas, di mana skop perbahasannya dinilai dengan 
sumber – sumber yang berautoriti dan disimpulkan dalam ruang lingkup 
yang lebih bersederhana. Ini kerana, kadangkala berlaku beberapa situasi 
yang menimbulkan ketegangan kerana jalan penyelesaian yang diberikan 
kepada beberapa permasalahan wanita itu diakhiri dengan suatu ketegasan 
yang mengehadkan dan membataskan para wanita itu sendiri. Selain itu 

juga, buku ini turut membincangkan tentang kedudukan wanita yang 
melibatkan urusan perkahwinan dan perceraian yang terkandung dalam 
perundangan syarie di negara kita. Ia sebagai suatu maklumat kepada 
masyarakat terhadap hak–hak wanita semasa dalam konteks perundangan

Melalui keterbatasan ilmu yang kami ada, diharapkan agar  buku ini 
menjadi satu jihad dan dakwah yang berterusan dalam melahirkan 
generasi yang lebih berketrampilan sebagai pemimpin Ummah masa 
hadapan. Kami selaku penulis bagi buku ini mengucapkan jutaan terima 
kasih yang tidak terhingga kepada banyak pihak yang memberikan 
kerjasama sama ada secara langsung atau tidak langsung sehingga buku 
ini dapat dipersembahkan kepada para pembaca yang budiman. Mudah 
–mudahan sumbangan bermakna ini dikurniakan ganjaran oleh Allah 
SWT. Setiap yang baik itu datangnya dari Allah SWT dan kekurangan itu 
adalah daripada diri penulis sendiri yang sentiasa mengharapkan teguran 
membina dari kalian. 

Norhana Ahad
Mohammad Fahmi Abdul Hamid
Raihanah Haji Abdullah

Kedudukan Wanita dalam Islam

Pendahuluan

Sebelum datangnya Islam ke semenanjung Tanah Arab, wanita diletakkan 
di taraf yang cukup hina, tidak terbela dan jauh dari pemberian hak yang 
sewajarnya. Dalam sejarah tamadun manusia, tamadun Greek dianggap 
sebagai tahap tamadun yang boleh dibanggakan pada zaman itu. Namun 
begitu wanita ketika itu diperlakukan dengan sangat teruk. Perbuatan 
mengurung wanita di dalam rumah, tidak diberi peluang untuk belajar1 
dan dihina serta dianggap khadam yang hina. Wanita juga boleh dijual beli 
seperti barang - barang dagangan2. Selain itu, wanita tidak diberikan hak 
untuk bersuara, mereka diberi hak makan dan minum, tempat tinggal dan 
pakaian sahaja. Manakala, pada kemuncak tamadun Greek pula wanita 
dijadikan alat untuk memuaskan nafsu lelaki, model-model perempuan 
bogel dipopularkan sehingga berlakulah keruntuhan moral yang berakhir 
dengan keruntuhan tamadun tersebut3. 

Begitu juga yang berlaku pada zaman Romawi. Golongan wanita remaja 
dikongkong di bawah kekuasaan penjaganya, sama ada bapa atau datuknya 
atau sebagainya yang diistilahkan sebagai ‘Peter Families’. Kekuasaan 
seseorang penjaga adalah mutlak, sehingga boleh menghalau wanita 
itu keluar rumah, atau menjualnya tanpa pembelaan undang-undang 
untuk mereka4. Bangsa ini juga mempunyai nilai moral yang sangat 

1.    Pauline Schmitt Pantel. A History of Woman in the West. (Cambridge, Massachusetts. 
London : England. The Beknap Press of Harvard University Press, 1992), 48. Lihat juga John 
P. Mckay, Bennett D. Hill dan John Buckler. A History of Western Society. Cet. Ke 3. (Boston: 
Houghton Mifflin Company., 1987), 91-92. 
2.   Joachim Herrman dan Erik Zurcher. History of Humanity Scientific and Cultural 
Development. (London : Routledge, Paris : United Nations Educational Scientific and 
Cultural Organizations, 1996) 2: 5.
3.       Mustafa Siba’i. Wanita menurut Syariat Islam dan Peradaban Moden. Terj. Halimuddin. 
(Kuala Lumpur : Penerbit Pustaka, 1986), 3. 
4.    Thomas F.X. Noble, Barry S.Strauss, Duane J. Osheim, Kristen B.Neuschee, William 
B. Cohen, David D. Roberts. Western Civilization The Continuing Experiment. (Boston : 
Huoghton Mifflin Company, 1994), 165.

1
Kedudukan 

Hak Istimewa Wanita dalam Islam

Pendahuluan

Sebagaimana yang dijelaskan dalam bab terdahulu, seorang wanita itu 
dijamin haknya yang tersendiri sebagaimana seorang lelaki. Meliputi 
agamanya, iman, harta dan kehormatannya sebagaimana Allah berfirman: 

(surah al–Nisa’ 4:124)

Terjemahannya: Dan sesiapa yang mengerjakan amal 
soleh, dari lelaki atau perempuan, sedang ia beriman, maka 
mereka itu akan masuk syurga, dan mereka pula tidak 
akan dianiaya (atau dikurangkan balasannya) sedikitpun.

Menurut Ibn Kathir, tidak kira lelaki mahupun wanita, iman1 dan amal2 
itu menjadi syarat asas bagi seseorang dalam mencari pahala di dunia 
bukannya berdasarkan angan-angan manis dan khayalan dusta semata-
mata3, setiap individu di muka bumi ini harus menyiapkan bekalan yang 
secukupnya sebagai persiapan menemui Allah SWT. 

1	 Abu Fida’ Isma’il Ibn Kathir al-Qursyi al-Dimasyqi. Tafsir Ibn Kathir, ed. Sami bin 
Muhammad al-Salamah, cet. ke-2 (Riyad: Dar Taiyyibah lil Nasyr wal Tauzi’, 1997), 2:421
2	 Muhammad ‘Ali al-Sobuni. Safwatu at-Tafasir. (Beirut: Dar al-Quran al-Karim, 
1981), 1:307.
3	 Wahbah Zuhaili, Tafsir al-Wasith. (Dimasyq: Dar al-Fikr, 2001) 1:385.

2
Hak Istimewa 

Reproduksi & Seksual Wanita: 
Perbahasan Menurut Al–Quran dan Al–Sunnah

Pendahuluan

Dalam bahagian ini, beberapa permasalahan yang selalu bermain di lakaran 
kehidupan setiap wanita, sentiasa dipersoalkan hingga menimbulkan 
tanda tanya dalam kalangan mereka. Setiap hukum yang ditetapkan sudah 
pasti mempunyai sumber autoritinya yang tersendiri, tetapi kadangkala 
pemahaman para wanita akan sesuatu itu terbatas hanya kepada kebiasaaan 
hukum yang didengarnya. Sedangkan sesuatu masalah itu kadang kalanya 
mempunyai ‘hakikat’ nya yang tersendiri mengikut acuan yang telah 
diberikan oleh agama iaitu berpandukan al–Quran dan al–Sunnah. 

Bertolak dari perkara ini, seseorang wanita itu harus mempersiapkan 
diri mereka dengan aturan ilmu dan pengajaran yang boleh memberikan 
impak positif kepada mereka dalam mendepani setiap permasalahan yang 
mendatang. Ini kerana, umum mengetahui bahawa persoalan wanita ini 
sangat kompleks jika dibandingkan dengan kaum lelaki, hukum–hakam 
yang berkisar dalam kehidupan mereka sangat memerlukan mereka 
memilih jalan ‘ikhtiyat’ iaitu berhati–hati dalam setiap tindakan yang 
mereka ingin lakukan, jika inginkan suatu kehidupan yang diredai oleh 
Allah SWT 

Dalam perbincangan ini juga, ianya tidak membataskan hanya kepada 
hukum–hakam wanita sahaja, tetapi juga perkaitan dengan permasalahan 
hubungan suami dan isteri. Dimulai dengan isu reproduksi dan seksualiti 
wanita sedari kecil iaitu permasalahan haid, seterusnya penentuan 
perkahwinan bagi seorang wanita, permasalahan seksual wanita dan 
juga penentuan kehamilan atau perancangan keluarga. Selain itu juga, 
sedaya upaya penulis untuk memastikan bahawa setiap perbahasan yang 
diutarakan diiringi dengan panduan daripada al–Quran dan al–Sunnah

3
Reproduksi & Seksual Wanita: 

Perbahasan Menurut 
Al–Quran dan Al–Sunnah

Hak–Hak Wanita dalam Perkahwinan dan perceraian 
di Bawah Undang–Undang Keluarga Islam Malaysia

Pendahuluan

Hak-hak wanita yang termaktub dalam perundangan syariah yang ada 
di negara kita pada hari ini adalah cukup luas dan menyeluruh untuk 
membela dan menjamin hak-hak wanita. Namun, ramai kaum wanita 
tidak sedar dan tidak tahu kewujudan hak-hak tersebut. Disebabkan 
kurangnya pengetahuan ini maka kaum wanita seringkali keliru dan buntu 
apabila berhadapan dengan masalah dan menyalahkan undang-undang 
kerana menyangka bahawa undang-undang tidak dapat membela nasib 
mereka. Seperkara yang selalu terjadi dan menimbulkan masalah adalah 
kurangnya pengetahuan berhubung dengan prosedur dan cara-cara untuk 
memperolehi hak tersebut. Adalah tidak memadai dan menjadi satu 
perkara yang sia-sia jika kita mengetahui akan hak kita tetapi tidak tahu 
bagaimanakah caranya dan kepada siapakah kita perlu merujuk untuk 
mendapatkan hak tersebut1.

Hak Wanita dalam Aspek Undang–Undang Kekeluargaan Islam

Dalam pengamalan di negara kita, setiap wanita telah ditentukan haknya 
secara jelas dalam peruntukan perundangan kekeluargaan Islam setiap 
negeri. Ini bertujuan untuk memberikan sisi keadilan kepada setiap 
golongan wanita supaya mereka mempunyai hak yang sepatutnya dan 
tidak sekali–kali ditindas oleh mana–mana kelompok gender mahupun 
persekitaran. Di samping itu, ia juga bertujuan untuk membolehkan 
pihak wanita menuntut hak yang sepatutnya diberi bersandarkan kepada 
tuntutan hukum syarak. Hak-hak wanita yang termaktub di dalam 

1	 Teks Ucapan Perasmian Brig. Jen. Prof Datuk Seri Panglima Dr. 
Kamaruzaman Hj. Apom. Naib Cancelor UMS, merangkap penaung Seminar Hak 
Asasi Wanita 2010.

Hak–Hak Wanita dalam 
Perkahwinan dan perceraian di Bawah 

Undang–Undang Keluarga 
Islam Malaysia

4

Penutup

Sejarah lama mencatatkan bagaimana golongan wanita dijadikan sebagai 
golongan kelas bawahan yang dianiaya dan diperlakukan tanpa belas 
kasihan. Tetapi kedatangan Islam telah meletakkan darjat wanita dalam 
lingkaran agung di sisi kemanusiaan. Dalam Islam wanita diberikan hak 
dan kebebasan dalam semua aspek kehidupan seperti pendidikan, kerjaya, 
sosial, ekonomi dan sebagainya. Walau bagaimanapun, kebebasan yang 
diberikan kepada wanita mempunyai had dan batasnya tersendiri kerana 
Islam masih menitikberatkan penjagaan keperibadian wanita itu sendiri 
supaya tidak terjerumus dalam lembah kemungkaran. 

Penulisan ini bertujuan memberikan gambaran keseluruhan tentang 
kepentingannya seseorang wanita itu mengetahui isu–isu yang berkaitan 
dengan kewanitaan secara umum mahupun secara khusus sebagai suatu 
pendedahan berterusan kepada golongan wanita. Berbicara tentang isu–isu 
hal kewanitaan ini, secara umumnya ia sudah banyak didokumentasikan 
dan dibahaskan dalam perincian undang – undang bertulis negara kita, 
melalui perundangan syarie nya atau sivil. Berbeza dengan perbahasan 
berkaitan hak reproduksi dan kesihatan seksual mereka, kehendak itu 
masih lagi menjadi tanda tanya dan salah faham banyak pihak. Seperti 
mana isu–isu dan polemik yang dibawakan penulis dalam buku ini, pada 
hakikatnya ia adalah suatu persoalan yang kerap menjadi perbahasan 
banyak pihak, tidak kira lelaki mahupun wanita. Tetapi, penjelasan yang 
dinyatakan boleh memberikan satu pencerahan ringkas dan padat berserta 
dalil–dalil yang dirujuk dalam sumber–sumber yang berautoriti. 

Antara kepentingan para wanita di luar sana diberikan pendedahan 
tentang ilmu–ilmu kewanitaan, kerana setiap mereka mempunyai kuasa 
dalam perihal mereka untuk membuat keputusan berkaitan reproduktif 
mereka, mahupun kehidupan mereka. Ianya berkait dengan kuasa mereka 
sama ada dalam linkungan umum (masyarakat) iaitu hak mereka untuk 
bekerja, pendidikan, mendapatkan pendapatan, dan penglibatan dalam 
posisi kepimpinan, tetapi masih dalam taklukan batas peradaban dan 
ketatasusilaan seorang wanita. Manakala, di dalam kawasan persendirian 

5
Penutup

